
APLIKACIJU “MINERALI”

STUDENTSKI

PROBLEMA?

IZMJENE PROCESA IZBORA
STUDENTSKIH PREDSTAVNIKA

URUČENE NAGRADE NAJBOLJIM STUDENTIMA U FEDERACIJI BiH

Nedavno su, Statutom regulisanim postupcima, izvršene prijave kandidata za Studentski parlament Univerziteta u Tuzli. Nakon prijava na 
svim odsjecima i studijskim godinama, uslijedilo je glasanje za predstavnike pojedinačnih godina. Svi predstavnici ulaze u izbor sastava Stu-
dentskog parlamenta, čiji Statut zahtijeva po 5 studenata sa svakog fakulteta. STR. 4 | TEME

NAJBOLJA STUDENTICA SA 
EKONOMSKOG FAKULTETA U TUZLI

Piše:

Sa zaključkom kalendarske 2017. go- 
dine i na polovini tekuće akademske, 
Univerzitet u Tuzli je u poziciji da 
sumira potencijale kojima raspolaže 
na početku pete decenije postojanja. 
Protekla godina je za Univerzitet 
primarno značila stabilizaciju unu- 
trašnje organizacije, kako u uprav-
ljačkom smislu, tako i u definisanju 
pozicije spram ukupnih odnosa na 
polju distribucije znanja i društvenog 
značaja u lokalnim i regionalnim ok-
virima. Ostvarena saradnja sa nizom 
naučnih institucija u regiji i svijetu za 
Univerzitet u Tuzli prvenstveno znače 
novo poglavlje aktiviranja u oblasti 
mobilnosti studenata i nastavnika, 
što je i primarna ideja savremenih re- 
formi visokog obrazovanja. Kao pok- 
retač ekonomskog i kulturnog raz-
voja regije Sjeveroistočne Bosne i 
jedini javni univerzitet na području 
Tuzlanskog kantona, Univerzitet u 
Tuzli se u procesu integracije u svjet-
sku obrazovnu mrežu prvenstveno 
suočava sa procesom prilagođavanja 
novim uslovima tržišta. 

Jasno je da aktuelne i buduće ge- 
neracije studenata očekuju savreme-
ni pristup obrazovnom procesu od 
visokoškolskih institucija, za šta 
Univerzitet u Tuzli pokazuje intere- 
sovanje upravo kroz reformu odno-sa 
sa okruženjem i partnerskim odno- 
sima sa drugim univerzitetima. No- 
va partnerstva, mobilnost nastavnog 
kadra, uključivanje u međunarodne 
naučne projekte, ali i ulaganje u 
vlastitu infrastrukturu, neki su 
od procesa koji su obilježili prote- 
klu godinu i otvorili nove perspe-
ktive za budući razvoj. Povećana 
konkurentnost na polju ponude 
visokoškolskih obrazovnih progra-
ma, kako na lokalnom, tako i na 
nacionalnom nivou, za Univerzitet 
u Tuzli je značila i ozbiljniji osvrt na 

vlastite potencijale i usaglašavanje 
rada sa zahtjevima tržišta, na čemu 
se već ozbiljno radi. Gostovanje 
naših nastavnika na univerzitetima 
širom Evrope, dvostrana razmjena 
studenata sa drugim univerzitetima 
u zemlji i svijetu, te aktivna ulo-
ga domaćeg nastavnog kadra u 
međunarodnim istraživačkim projek- 
tima, govore u prilog pozitivnom 
razvoju u budućnosti.

Također, kao rezultat rada u pro-
tekloj godini treba identificirati po-
zitivnu prepoznatljivost Univerziteta 
u Tuzli, kao institucije koja se otvara 
ka društvenom okruženju, nudeći 
svoje kadrovske resurse zajednici, ali 
i napredak pozicije u međunarodnim 
okvirima, u kojima Univerzitet u Tu- 
zli postaje ravnopravan partner res-
pektabilnih evropskih i svjetskih uni- 
verziteta. Uz sve navedeno, ne smi-je 
se zaboraviti ni tržišna uloga Univer- 
ziteta u kontinuiranom osposoblja-
vanju stručnih kadrova, koji prema 
objektivnim pokazateljima odgova- 
raju najsloženijim izazovima trži-šta 
rada u zemlji i inostranstvu. Stru- 
čnjaci osposobljeni na Univerzitetu 
u Tuzli nerijetko spadaju u najkva-
litetnije kadrove, kako u proizvodnim 
procesima, tako i u domenu društve-
nog, kulturnog i političkog liderstva u 
savremenim reformskim procesima.

Sve navedeno nas, naravno, ne 
amnestira obaveza za dalje reforme 
koje ne čekaju bolja vremena, već 
se dešavaju danas i ovdje, a od obra- 
zovnih institucija se očekuje da idu 
korak naprijed i nameću nove stan-
darde ukupnog razvoja. Univerzitet 
u Tuzli je pokazao da raspolaže po-
tencijalima koji mogu odgovoriti ta-
kvoj odgovornosti.  

Ako moramo ocijeniti uspjehe Uni-
verziteta u Tuzli u protekloj godini, 
među najvašnijim elementima zao- 
kreta u imidžu institucije treba izd-
vojiti vidljivost u međunarodnim ok-
virima i povećanu mobilnost prema 
okruženju i partnerima.

Na kraju kalendarske godine

Univerzitet u Tuzli 2017. godinu 
završava bogatiji za šest zlatnih stu-
denata, 25 redovnih profesora i 27 
doktora nauka. Svi oni promovisani 
su na svečanosti koja je upriličena 
14. decembra povodom 41. godišn-
jice uspješnog rada i djelovanja ove 
visokoškolske naučne ustanove.

Za studenta generacije Filozofskog 
fakulteta proglašen je Andrej Simić 
koji je prosjekom 9,77 završio svoj 
dodiplomski studij na Odsjeku za pe-
dagogiju i psihologiju. Pored njega, 
zlatnu plaketu Univerziteta u Tuzli 
ponijele su i Ajša Ibrahimović i Emi-
na Jukan koje su prosjecima 9,91 pri-
vele kraju studij na Pravnom fakulte-
tu. Na spisku najboljih nalaze se još i 
Amila Brčaninović sa prosjekom 9,75 
koji je ostvarila po završetku Fakul-
teta elektrotehnike, kao i Adnan Ibrić 
sa prosjekom 9,88 na Prirodno-ma-
tematičkom, te Anis Terzić sa prosje-
kom 9,91 na Medicinskom fakultetu. 

Na svečanosti su, pored najboljih 
studenata, promovisani i doktori nau- 
ka. Njih dvadeset i sedmero promo-
visani su na čast doktora različitih 
naučnih usmjerenja čime je dodat-
no obogaćena akademska zajednica 
ovog dijela Bosne i Hercegovine.

Rektorica Univerziteta u Tuzli 
Nermina Hadžigrahić ovoga puta 

imenovala je najviši broj doktora 
društvenih nauka – njih jedanaest, 
potom osam doktora tehničkih i se-
dam doktora medicinskih nauka. Za-
nimljivo je da je promovisan i samo 
jedan doktor prirodnih nauka.

Iako su protekle godine za Univer-
zitet u Tuzli, po riječima rektorice 
„bile izazovne“, ustanova na čijem 
je čelu ponosno se može pohvaliti sa 
preko 40.000 diplomiranih studena-
ta, 2.726 odbranjenih magistarskih 
radova, te 777 doktorskih disertacija. 
Među svim navedenim naučnim do-
stignućima, svakako su i djela dvade-
set i pet novopromovisanih redovnih 
profesora. „Pred njima je velika od-
govornost ali i obaveza da se u nastav-
ku svog rada i djelovanja još ozbiljni-
je i profesionalnije posvete nauci i 
onome što nam ona donosi“ – rekao 
je između ostalog i premijer Tuzla- 
nskog kantona Bego Gutić čestitajući 
uspjehe studentima i profesorima.

Da Univerzitet nisu samo učionice 
i laboratoriji, nego mjesto susreta-
nja, kritičkog promišljanja i slobode 
– istakla je i sama rektorica Univer-
ziteta u Tuzli Nermina Hadžigrahić. 
Ona je, baš kao i resorni ministar 
Zlatan Muratović, pozvala promovi-
sane zlatne studente, doktore nauka 
i profesore da zajedničkim snaga- 
ma nastave istraživati, tragati i do- 
prinositi nauci koja se, već više od 
40 godina, kao u svijetu, izučava i u 
Tuzli. 

D o k t o r e  n a u ka  s u  p r o m ov i ra l i  d e ka n i  i  r e k t o r i c a  H a d ž i g ra h i ć

U n i ve r z i t e t  u  Tu z l i  d o b i o  2 7  n ov i h  d o k t o ra  n a u ka

Svečanost na Univerzitetu u Tuzli

Uručene zlatne
plakete i promovirani
redovni profesori i
doktori nauka

Najbolji studenti za prošlu akadem-
sku godinu sa 73 javna fakulteta 
dobili su zaslužena priznanja i jed-
nokratne novčane nagrade na prigod-
noj svečanosti u Mostaru, održanoj 
11. decembra. Federalna ministrica 
obrazovanja i nauke/znanosti prof.
dr. Elvira Dilberović uručila je stu-
dentima financijsku podršku u izno-
su od 1.500 KM za izvrstan uspjeh. 

Studente su predložili fakulteti koji 
djeluju u sastavu javnih visokoškol-
skih ustanova u Federaciji BiH (uni-
verziteti u Sarajevu, Tuzli, Zenici i 
Bihaću, Univerzitet Džemal Bijedić 
Mostar i Sveučilište u Mostaru), a no- 
včane nagrade osiguralo je Federa- 
lno ministarstvo obrazovanja i nau- 
ke iz Budžeta Federacije BiH za 
2017.  godinu.

Jasmina Kavgić, studentica četvrte 
godine Ekonomskog fakulteta u Tuz-
li, dobitnica je ovog priznanja i jedina 
je koja ima prosjek 10.0 na Tuzlans-
kom univerzitetu. 

‘’Bila je zaista velika čast prisustvo-
vati svečanosti dodjele nagrada i biti 
okružena talentovanim i uspješnim 
mladim ljudima čiji je trud i zalag-
anje prepoznalo FMON. Naravno da 
je to velika podrška za mene kako u 
financijskom tako i u motivacijskom 
smislu. Smatram da su ovakve na-
grade način da mladi ostanu u BiH i 
grade uspješnu karijeru u svojoj zem-

lji.’’, kazala je Kavgić. Ona, također, 
dodaje da prepoznavanje njenog za- 
laganja budi samo još veću želju da 
bude bolja i uspješnija u nastavku ško- 
lovanja.

Pored Jasmine, sa Univerziteta u 
Tuzli nagradu FMON-a je osvojilo 
još 12 studenata:

Ajla Nurkanović
PMF (9,95)
Lejla Selimović
Filozofski fakulteta (9,94)
Anis Terzić 
Medicinski fakultet (9,91)
Benjamin Avdić 
Edukacijsko-rehabilitacijski fakultet 
(9,91)
Božana Barušić 
Rudarsko-geološko-građevinski faku- 
ltet (9,83)
Amila Brčaninović 
Fakultet elektrotehnike (9,75)
Rasma Kurtović
Pravni fakultet (9,67)
Marijana Šimić
Tehnološki fakultet (9,37)
Alen Hatkić 
Farmaceutski fakultet (9,33)
Una Isić
Akademija dramskih umjetnosti 
(9,20)
Armin Čebić
Fakultet za tjelesni odgoj i sport 
(8,93)
Nedim Srabović
Mašinski fakultet (8,86)

Studenti geologije izradili 
aplikaciju “Minerali”

Iz vo r :  R G G F

Da studenti Univerziteta u Tuz-
li imaju priliku samostalno krei-
rati napredne projekte sa mo-
gućom praktičnom primjenom 
potvrđuje aplikacija pod nazivom 
„Minerali“ koja je kreirana na Ru-
darsko-geološko-građevinskom 
fakultetu. Aplikaciju „Minerali“ su 
uradili studenti geološkog odsjeka 
uz pomoć kolega sa drugih fakulteta. 
Iako sam naziv aplikacije zvuči veo-
ma jednostavno, oni koji znaju kako 
se programiraju Android aplikacije, 
sa sigurnošću će potvrditi kako je 
težak posao izraditi ovakvo nešto. U 
prilog tome ide i činjenica da je za 
njenu izradu bilo potrebno oko dese-
tak mjeseci.

Razlog zašto je odabrana ova 
problematika jeste što se već na pr-
voj godini uče osnove o mineralima, 
počevši od definicije, podjele u grupe, 
osnovna svojstva itd. Cilj je bio da se 
izdvoje najvažniji minerali, da na 
jednom mjestu budu osnovne infor-
macije o njima, i to na našem jeziku 

kako bi aplikacija bila svima razum-
ljiva.

Važno je napomenuti da je aplik-
acija besplatna i da će biti od koristi, 
kako studentima našeg tako i ostalih 
fakulteta, kao i svima onima koji se 
bave ili žele znati nešto više o pojed-
inim mineralima.

IZGLED APLIKACIJE: 83 odab-
rana minerala su abecedno poredani, 
a za svaki od njih urađena je mak-
roskopska i mikroskopska determi-
nacija, kao i tabela u kojoj su navede-
na osnovna svojstva (naziv minerala, 
formula, kojoj grupi pripada, kristal-
ni sistem, nalazišta u BiH itd.).

U izradi aplikacije su učestvovali: 
Adem Mujanović i Miralem Kamerić 
– bachelor inžinjeri geologije, Samir 
Ustalić i Adi Redžić, studenti IV, 
odnosno III godine geološkog ods-
jeka.  U istoj su učešće uzeli i diplo-
mirani inžinjeri elektrotehnike i 
mašinstva: Nedim Gajnulović, Samir 
Gajnulović i Sadmir Delić, koji su 
programirali ovu aplikaciju. Cijeli 
ovaj proces se odvijao pod mentorst-
vom prof. Elvira Babajića, docenta sa 
našeg fakulteta.

Par dana nakon što je aplikacija ob-
javljena, formirana je nova ekipa koja 
je spremna za nove izazove. Uz pre-
gršt ideja, odlučeno je da do proljeća 
bude završena još jedna aplikacija, 
a koja će se odnositi na stijene. Nas-
tojat će se da fotografije, kako mak-
roskopske tako i mikroskopske, budu 
potkrijepljene što većim dijelom sa 
uzorcima koje posjeduje naš fakultet.

Također, planirano je da se 
započne i sa geološkom nomenkla-
turom, vjerovatno i najzahtjevnijim 
izazovom, obzirom da se planira izd-
vojiti ogroman broj pojmova iz svih 
geoloških disciplina i objediniti ih 
na jedno mjesto, gdje bi svaki pojam 
pratila odgovarajuća fotografija.

Uz ranije navedene učesnike, u 
međuvremenu ekipi su se priključili i  
sljedeći studenti: Husnija Akmadžić 
– student IV godine, Armin Hasić i 
Viktorija Musa – studenti III godine 
i Safet Mutapčija – student II godine. 
Svi sa geološkog odsjeka.

Također, pozivaju se svi zaint-
eresovani studenti da se priključe 
radu, kako bi svi zajedno promovisali 
fakultet na najbolji mogući način.

Uručene nagrade najboljim 
studentima u Federaciji BiH

Inovativni projekti studenata Univerziteta u Tuzli

J a s m i n a  Kavg i ć ,  st u d e n t i c a  E ko n o m s ko g  fa k u l t e t a  s  p r o s j e ko m  1 0,0

J e d a n  o d  a u t o ra  a p l i ka c i j e  “ M i n e ra l i ”

Uručene zlatne
plakete i promovirani
redovni profesori i
doktori nauka

Najbolja studentica 
sa Ekonomskog 
fakulteta u Tuzli

Potpisani novi partnerski sporazumi Univerziteta u Tuzli
Autor: Azra Husarić 

Akademska 2017/2018. za Univerzitet u 
Tuzli počela je značajnim sporazumima 
sa priznatim Univerzitetima i Vijećem za 
štampu u BiH. Izuzetno dobrim počet- 
kom, Univerzitet u Tuzli obećava izuzet-
no kvalitetan ostatak akademske godine.

Univerzitet u Tuzli i Vijeće za štam-
pu u Bosni i Hercegovini potpisali su 
sporazum o saradnji na Filozofskom 
fakultetu Univerziteta u Tuzli 20. no-
vembra ove godine. Cilj sporazuma je 
zajednički nastup Media centra Uni-
verziteta u Tuzli i Vijeća za štampu 
u BiH u vidu stručne i profesionalne 
edukacije, ali i organizovanja različitih 
konferencija i edukacija za studente. 

O značaju sporazuma za studente, 
rektorica Univerziteta u Tuzli prof.dr. 
Nermina Hadžigrahić istakla je: ‘’Stu-

denti Odsjeka za žurnalistiku Filo-
zofskog fakulteta našeg Univerziteta 
moći će koristiti sve resurse Vijeća za 
štampu, a oni se, prije svega,  odnose na 
pohađanje stručnih seminara, Škole 
medijske etike, ali i naučnih konfer-
encija koje naš Univerzitet i Vijeće 
za štampu mogu organizirati. To se 
naravno odnosi i na studije slučajeva 
kršenja etičkog kodeksa za printane 
i online medije u BiH kojima se kon-
tinuirano bavi Žalbena komisija vijeća 
za štampu. Osim toga, naši studenti 
imaju mogućnosti i praktičnog rada 
pod pokroviteljstvom Vijeća za štam-
pu u radijskoj i online produkciji.’’

Pored sporazuma sa Vijećem za 
štampu u BiH, rektorica Univerziteta 
u Tuzli prof.dr. Nermina Hadžigra-
hić i dekanica Medicinskog fakulteta 
prof.dr. Selmira Brkić su boravile u 

službenoj radnoj posjeti Trakya uni-
verzitetu iz Turske na poziv rektora 
univerziteta prof.dr. Erhana Tabak-
oglua. Prilikom posjete, potpisan je 
Sporazum o saradnji između Uni-
verziteta u Tuzli i Trakya univeziteta 
(Edirne, Turska). U posljednja dva 
mjeseca Univerzitet u Tuzli je pot-
pisao sporazume o saradnji sa Uni-
verzitetom Mehmet Akif Ersoy iz An-
talije i Internacionalnim   centrom za 
relativističku astrofiziku (ICRANet). 
Bitno je napomenuti da Univerzitet u 
Tuzli do sada ima 14 potpisanih spora-
zuma o saradnji sa turskim univerzite-
tima u okviru Mevlana programa.  

‘’Potpisavanje sporazuma o sarad-
nji omogućava se razmjena znanja i 
iskustava, nastoji se značajno ojačati 
akademska i studentska razmjenu, te 
omogućiti našim studentima, mladim 

istraživačima i profesorima vrijed-
nu priliku za stručno i profesionalno 
usavršavanje.  Također, proširit će se 
saradnja na području naučnih i stručnih 
projekata što će, između ostalog, ukl-
jučivati zajedničko apliciranje na do-
ma-ćim i međunarodnim projektima. 
Osim apliciranja na programe Eras-
mus + koje finansira Evropska unija, 
naš Univerzitet koristi i programe koji 
se finansiraju od strane Vlade Repub-
like Turske poput Mevlana programa.’’ 
Istakla je rektorica Univerziteta u Tuzli

Delegacija Univerziteta u Tuzli poče- 
tkom decembra je potpisala sporazum 
o suradnji između Prirodno-matem-
atičkog fakulteta Univerziteteta u Tuz- 
li i Departmana za fiziku Goethe Uni-
verziteta. Sporazum o suradnji pot-
pisali su prof. dr Nermina Hadžigra-
hić, prof. dr Vedad Pašić, dr Rebekka 

Göhring, te dekan Departmana za 
fiziku Univerziteta u Frankfurtu, prof. 
dr. Owe Philipsen.

‘’Povodom potpisnih sporazuma o 
saradnji, studenti Univerziteta u Tuz-
li imaju najmanje dvije vrste benefita. 
Najprije onaj koji se odnosi na mobil-
nost studenata, to jest mogućnost stu-
dentske razmjene, odnosno boravka na 
nekom od pomenutih, ali i drugih uni-
verziteta u inostranstvu, ovisno o pro-
gramima koji podržavaju akademsku 
razmjenu. Drugi je mogućnost sudjelo-
vanja u istraživačkim projektima koji su 
podržani iz različitih programa i fondo-
va. Ovo je posebno značajno za one stu-
dente koji su zainteresirani, ne samo za 
nauku i istraživanje tokom studija, već i 
one koji planiraju nastavak školovanja, 
ili čak izgradnju akademske karijere.’’ 
kaže prof. dr. Nermina Hadžigrafić

Projekti saradnje sa institucijama u regiji

Tekuću akademsku godinu na Uni-
verzitetu u Tuzli obilježava i refor-
ma krovne studentske organizacije, 
koja od nekadašnje Unije studena-
ta prelazi u Studentski parlament, 
sa ciljem otvorenijeg i masovnijeg 
učešća svih studenata u izbornom 
procesu studentskih predstavnika u 
univerzitetskim tijelima. Međutim, 
većina studenata još uvijek nije up-
oznata sa novinama koje donosi nova 
organizacija. Studentski parlament 
je tijelo koje prema Statutu ove or-
ganizacije treba studentima obez-
bijediti niz prava, mogućnosti i po-
godnosti. U istom Statutu stoji da je 
„Studentski parlament demokratski 
organizovano udruženje koje djeluje 
kao izborno krovno predstavničko ti-
jelo koje zastupa interese studenata, 
sudjeluje u radu i odlučivanju u tijeli-
ma Univerziteta u Tuzli , koordinira 
rad i utvrđivanje zajedničke politike 
studentskih vijeća organizacionih je-
dinica Univerziteta, te obavlja druge 
poslove utvrđene Zakonima.“

Nedavno su, Statutom i Pravilni-
kom o izborima regulisani postup-
ci, nakon čega su završene prijave 
kandidata za Studentski parlament 
Univerziteta u Tuzli i studentska vi-
jeća fakulteta. Nakon prijava na svim 
odsjecima i studijskim godinama, 
uslijedilo je glasanje za predstavnike 
pojedinačnih godina. Svi predstavni-
ci ulaze u izbor sastava Studentskog 
parlamenta, čiji Statut zahtijeva po 5 
studenata sa svakog fakulteta sa ver-
ifikovanim vijećima od strane Skupš-
tine Studentskog parlamenta. Tre-
nutno na Univerzitetu u Tuzli djeluje 
11 verifikovanih studentskih vijeća. 

Izbor 55 studenata parlamentara-
ca će sačekati zakazivanje sjednice, 
koja bi se trebala održati u prvoj sed-
mici aprila. Novoizabrani Studentski 
parlament raditi će po novom Statu-
tu i pod novim imenom.

Transparentniji izborni proces 
Ovakva struktura studentskog 
udruživanja novina je na Univer-
zitetu u Tuzli. Do sada su studen-

ti djelovali u okviru udruženja na 
fakultetima i kroz Uniju studenata. 
Zbog mimoilaženja u zahtjevima, 
stavovima, javnim istupima, javila se 
potreba za drugačijom organizaci-
jom. Prisjetimo se, naprimjer,  peri-
oda kada je donesen novi Zakon o 
visokom obrazovanju TK, oko koje-
ga su se pojavila pojedinačna neslag-
anja i potreba za reorganizacijom 
studentkih predstavnika. Da bi se 
izbjegla ovakva košenja studentskih 
interesa, koji su u konačnici isti, javi-
la se potreba za jedinstvenom struk-
turom kroz koju će studenti djelovati 
u akademskoj zajednici.

„Generalno, cilj Studentskog par-
lamenta jeste veća afirmacija stu-
denata, sve će biti transparentnije, 
posebno za mnoge projekte koje 
studentska vijeća žele plasirati, ali je 
ponekad bilo problema radi pokro-
viteljstva za iste, te će se kroz prom-
jenu, ne samo naziva, već i Statuta 
kao takvog, te i na osnovu izmjene u 
rukovođenju na matičnim udružen-
jima, dovesti na veći nivo, kao što 
je slučaj u drugim gradovima naše 
države. Student pri samom upisu će 
biti član matičnog udruženja. Biti će 
svakako više “funkcija”, ne volim to 
tako zvati inače, što nužno zahtjeva 
i veći broj studenata u rukovodstvu 
matičnih udruženja, kao i na skupš-
tini SPUT-a“, objašnjava prednos-
ti nove organizacije Naida Ljuma, 
bivša predsjednica Asocijacije stu-
denata Filozofskog fakulteta i bivša 
predsjednica Upravnog odbora Uni-
je studenata.

Sa novom organizacijom Stu-
dentskog parlamenta, ide se i u 
strukturalne promjene.

Samo preimenovanje ne bi ima-
lo svrhe ako bi struktura ostala ista. 
Da će cijeli proces donijeti pozitivne 
promjene mišljenja je novi predsjed-
nik Studentskog vijeća Filozofskog 
fakulteta Samir Sinanović.

„Iskreno se nadam da će cijela ova 
procedura dovesti do konkretnih 
promjena“, kaže Samir Sinanović, 
koji obavlja i funkciju Predsjedni-
ka Komisije za studentski standard 
ipred SPUT-a.

Vratiti studente u fokus rada

I ptice na grani znaju da je glavni 
zadatak ovakvih organizacija 

iznalaženje načina da se riješe kru-
cijalni problemi s kojima se studenti 
susreću, te da im se omogući pro-
hodan put do ostvarenja njihovih pra- 

va. Ali pored tih prioriteta, students-
ka udruženja ovog tipa imaju zadatak 
da mladim ljudima koji su im ukaza-
li povjerenje omoguće i neke druge 
prilike, koje će pojedincima donijeti 
mnogo više od onoga što dobijaju u 
četiri zida kabineta ili amfiteatra.

„Ja sam zagovornik takvih mo-
gućnosti,  ali je činjenica da je budžet 
Parlamenta ne postoji. Potrebno je 
imati jake izvore prihoda da bi orga-
nizovali aktivnosti većeg broja stu- 
denata. U takvim projektima treba 
učestvovati i Vlada TK i adminis-
tracija Univerziteta u Tuzli. To je 
je-dan vid motivacije studenata na 
rad, ali i budućih generacija. Nadam 
se da ću svojim radom uspjeti da do-
prinesem ispunjenju zadataka koje 
jedan dio Statuta nalaže“, kaže Si-
na-nović.

Sinanović dodaje i da su „Stu-
dentski parlament i izborni proces 
struktuirani tako, da u koliko ima-
mo dobar protok informacija skoro 
je nemoguće manipulisati izbornim 
procesom“, što je, prema komentari-
ma zainteresiranih, dobar temelj.

Pored planova da novi temelji daju 
više prostora studentima u radu Stu-
dentskog parlamenta, novoizabrani 
predsjednik Studentskog parlam-
enta Nedžad Hodžić najavio je da 
će po okončanju izbornog procesa u 
budućem periodu u potpunosti ob-
jasniti novine koje prate novi izborni 
proces kao i projekte koji su se real-
izovali i koji su u planu.

Studentski parlament - bolja struktura 
ili nova forma starih problema?

IZMJENE PROCESA IZBORA STUDENTSKIH PREDSTAVNIKA

P i š e :  A zur Delić i Damira Ibranović

Elitizam ili stvarno zastupanje interesa

Problemi koji su pratili ranije strukture organizacije 
studentskih predstavnika na Univerzitetu u Tuzli vezali 
su se uglavnom za usku upravljačku strukturu biranu 
putem „privilegovanih“ studentskih udruženja koja nisu 
praktikovala transparentne procedure izbora studentskih 
lidera. Tako je npr. ranija krovna organizacija studenata 
Univerziteta u Tuzli pod nazivom Unija studenata 
Univerziteta u Tuzli do 2012. godine bila sastavljena 
od desetak studentskih udruženja koja nisu nužno 
bila vezana za pojedinačne fakultete. Takođe, unutar 
samih studentskih udruženja pravo glasa su imali samo 
punpravni članovi, čije je pravo sticano učlanjenjem, a 
ne svi studenti na redovnim studijskim programima. 
Tako se nerijetko dešavala situacija da predsjednika 
Unije studenata Univerziteta u Tuzli bira tek stotinjak 
ljudi od ukupno 15.000 redovnih studenata, zbog čega 
je često dovođena u pitanje trasparentnost djelovanja 
studentskih predstavnika u univerzitetskim organima. 
Takođe, tokom istih godina, Unija studenata je često 
identificirana kao latentna organizacija, koja je bila bliža 
pojedincima u univerzitetskom menadžmentu, nego 
interesima studenstke populacije, a nije rijetkost bila 
da su predsjednici Unije studenata preko ove pozicije 
pripremani i za političku karijeru.

S t u d e n t i  j o š  u v i j e k  n i s u  u p oz n a t i  s a  p r o c e d u ra m a  i z b o ra  p r e d st av n i ka

S a m i r  S i n a n ov i ć  n ovo i z a b ra n i  p r e d s j e d n i k  S t u d e n t s ko g  v i j e ć a
F i l ozo f s ko g  fa k u l t e t a 

15 GODINA FAKULTETA ZA TJELESNI ODGOJ I SPORT

Fakultet za tjelesni odgoj i sport Uni- 
verziteta u Tuzli obilježio je 15 godina 
postojanja, a tim povodom upriličen 
je dvodnevni simpozij posvećen 
nogometu, koji je organizovan u 
saradnji sa Nogometnim savezom 
Tuzlanskog kantona. Na simpziju su 
govorili: Alber Nađsombat, direk-
tor marketinka u NK Osijek, Pero 
Kuterovac, kondicioni trener, Zoran 
Zekić, trener u NK Osijek, Zlatan 
Nalić, član stručnog štaba U-21 
reprezentacije Švedske koji je osvo-
jio Evropsko prvenstvo, te profesori 
Ekrem Čolakhodžić, Mario Jeličić, 
Alen Kapidžić i Matjaž Železnik. O 
simpoziju i značajnoj godišnjici pos-
tojanja Fakulteta za tjelesni odgoj i 
sport razgovarali smo sa dekanom 
prof.dr. Vlatkom Šeparovićem.

Koliko simpoziji poput ovo-
ga posvećenog nogometu imaju 
značaja za popularizaciju fakulte-
ta, a koliko koriste struci?
Šeparović: Predavači su bili res-
pektabilni stručnjaci. Kantonalni 
nogometni savez nam je bio part-
ner i osigurao nam slušatelje svojim 
kanalima. Bilo je 50-ak trenera sa 
TK, tako da je sigurno njima slušan-
je četiri različite teme dosta značilo. 
Dobili su informacije kako radi NK 
Osijek, o tome kako radi najbolji 
kondicioni trener, o metodama rada 
našeg čovjeka Zlatana Nalića, koji je 
sa Švedskom U-21 osvojio Evropsko 
prvenstvo kao trener i, na kraju, do-
bili su bitne informacije od trenera 
NK Osijek, koji je taj klub predvodio 
u evropskim takmičenjima.
Fakultet za tjelesni odgoj i sport 
pored Tuzle postoji još samo u Sa-

rajevu. Odakle imate najviše stu-
denata?
Šeparović: Tuzlanski kanton ima 
480.000 stanovnika, a tu su još regije 
koje gravitiraju, a koje nemaju faku- 
ltet za Tjelesni odgoj i sport. Mi imamo 
studente iz svih regija. Opravdanost 
postojanja takvog fakulteta je realna. 
Kao samostalni fakulteti postoje samo 
u Tuzli i Sarajevu, a kao odsjeci djeluju 
još u Bihaću i Istočnom Mostaru.

Gdje je Fakultet za tjelesni odgoj i 
sport u odnosu na druge fakultete 
u BiH, ali i regiji?
Šeparović: U nekim stvarima pred-
njačimo. Sada smo uveli studij na 
Odsjeku za edukaciju trenera da se 
djelomično izvodi nastava i sa učen-
jem na daljinu. Od naših 45 stude-
nata, 15 njih je iz svijeta rukometa, 
od čega je 10 reprezentativaca BiH. 
To je omogućavanje obrazovanja 
još uvijek aktivnim sportistima i tu 
prednjačimo. Gledamo da razvijamo 
stvari koje tržište od nas traži.

Koji su izazovi pred fakultetom za 
Tjelesni odgoj i sport?
Šeparović: Otvaramo programe cje- 
loživotnog učenja za usavršavanje 
kadrova u sportu uz jedno neformal-
no obrazovanje. Uvest ćemo povre- 
mene kurseve za usavršavanje našeg 
postojećeg kadra. Kod razvoja fakul- 
teta tu je i jačanje doktorskog studija i 
treća bitna stvar je da radimo na tome 

da se otvori Institut za istraživanje o 
Kineziologiji, koji bi služio kao ser-
vis za daljni razvoj sportskih klubo-
va, udruženja do vrhunskih sportaša. 
Kada su u pitanju prostorni resursi, 
u aprilu ćemo otvoriti prvu fazu re-
konstrukcije sportskih terena i bit će 
otvoren teren sa vještačkom travom 
za mali fudbal, teniski teren i teren 
za odbojku na pijesku.

P i š e :  Ne d i m  S e l i m ov i ć

S a  1 0.  S i m p oz i j a  “ S p o r t  i  z d rav l j e”Bosanskohercegovački no- 
gometni stručnjak sa šveds-
kom adresom Zlatan Nalić, 
jedini trener iz naše države 
sa evropskim trofejem, odr- 
žao je predavanje na temu: 
“Put do krova Evrope/ treni-
ng dizajn”.
Nalić je govorio u okviru 10. 
međunarodnog simpozija 
“Sport i zdravlje”, koji je 
organizirao Fakultet za tje- 
lesni odgoj i sport Univer-
ziteta u Tuzli. Govorio je o 
tome šta je trening dizajn, te 
nauci i neutralizaciji mito-va, 
streličnom modelu, kolek- 
tivizmu, stilovima i zonama 
sigurnosti, svom načinu ra-
da, ali i o tome kako je kao član 
stručnog štaba postao prvak 
Evrope sa reprezentacijom 
U-21 Švedske.

“Ovakvi simpoziji imaju do-
bru edukativnu perspektivu. 
Korisna stvar je što se na 
ovakvim simpozijumimam 
povezuju ljudi iz branše i 
po meni je to najveća dobit. 
Kada je u pitanju sama 
organizacija, mislim da je 
bila dobra”, rekao je Nalić za 
Novosti UNTZ.

Zlatan Nalić o simpoziju i svom 
međunarodnom uspjehu

Dekan Šeparović: Razvijamo 
stvari koje tržište od nas traži

Edhem (Eddie) Čustović, bosanskohercegovački genije koji već dvadeset godina boravi u Australiji održao je 15. decembra predavanje na 
Univerzitetu u Tuzli na temu „Youth Empowernent Through Inovation and Education“. Čustović je univerziteski profesor koji pomjera sv-
jetske granice u nekoliko oblasti. Autor je nekoliko inovacija, a jedna od njih doprinijela je smanjenju stope smrtnosti australskih beba. Ovaj 
32-godišnji Tuzlak nikada nije izgubio interes da se vraća u svoju zemlju i kroz praktične projekte pomogne razvoju mladih inovatora i po-
duzetnika.

Na Čustovićevu inicijativu, a uz podršku IEEE-a te Projekta zapošljavanja mladih koji podržava Ambasada Švicarske u BiH – YEP, za neš-
to više od godinu dana organizirana su dva kongresa putem kojih je studentima i mladim inžinjerima stvorena prilika za spajanje sa svjetski 
poznatim stručnjacima.

Dosad je realizirano nekoliko projekata, a posebno se ističe onaj u kojem je mladi inžinjer elektrotehnike iz Banje Luke Nemanja Vujanić 
pokrenuo kompaniju koja se bavi razvijanjem inteligentnih govornih automata, a koji se već nalaze na nekoliko lokacija.

Uspješan projekt je i onaj pod nazivom ZEN3D, a riječ je o prvom funkcionalnom bh. 3D printeru. Iza ovoga stoji tim od dva uposlenika i dva 
studenta Mašinskog fakulteta u Zenici, a zvanično osnivanje firme se očekuje uskoro.

Čustović je trenutno u procesu osnivanja instituta koji će se baviti naučno-istraživačkim radom u BiH, a bit će smješten na Burch Univer-
zitetu u Sarajevu.

Ovaj svjetski priznati stručnjak smatra i da ambijent u BiH nije ni blizu negativan kao što se prikazuje. U Bosni i Hercegovini, navodi, djeluje 
mnogo uspješnih, kako ih je nazvao “eko-sistema” u kojima ljudi rade i iskazuju svoje sposobnosti. 

“Danas je mnogo bolje nego prije tri ili četiri godine kada sam pokušavao pokrenuti neke poslove u BiH. Problem je što taj zdravi ‘eko-sistem’ 
nemamo na državnom nivou. Moramo stvoriti više prilika za mlade ljude kako bi ove sisteme koji su stvoreni u manjim sredinama proširili na 
cijelu državu”, savjetuje Čustović.

Australski stručnjak Edhem (Eddie) 
Čustović održao predavanje na 
Univerzitetu u Tuzli

P r o f.d r.  V l a t ko  Š e p a r ov i ć

Izvor:  Fakultet elektrotehnike

Projekat zapošljavanja mladih (YEP) 
koji podržava Vlada Švicarske orga-
nizovao je u prostorijama Fakulteta 
elektrotehnike u novembru okrugli 
sto na temu ,,Promocija preduzetni- 
štva u institucijama visokog obrazo- 
vanja“. U prisustvu velikog broja pred- 
stavnika akademske zajednice, razgo- 
varalo se o unaprijeđenju preduze- 
tničke klime u institucijama visokog 
obrazovanja u Bosni i Hercegovini. 

Prisutne je u ime Ambasade Švic-
arske pozdravio David Kramer, 
zamjenik direktora Ambasade za 
saradnju, istakavši da preduzetnički 
potencijal kod mladih treba pod-
sticati kako bi se oni usmjerili da 
budu inicijatori i pokretači biznisa. 
U tom procesu veliku ulogu imaju 
obrazovne institucije koje treba da 
osiguraju praktičan pristup unapri-
jeđenju vještina koje se odnose na 
preduzetništvo. Na Okruglom stolu 
prezentovana su i međunarodna isk-
ustva u ovoj oblasti, kao i rezultati os-
tvareni kroz YEP/IEEE lnovacijski 
izazov. Cilj Okruglog stola je da se u 
otvorenoj diskusiji suoče mišljenja 
preduzetnika i predstavnika akade- 
mske zajednice. YEP/IEEE lnovaci-
jski izazov sadrži značajan potencijal 
za kreiranje novih radnih mjesta kroz 
formiranje novih, visokoprofitnih 
kompanija. lstovremeno, on podu- 

pire unaprijeđenje nastavnog proc-
esa pružanjem prilika studentima i 
nastavnom osoblju da praktično tes- 

tiraju svoje ideje i teoretska znan-
ja. lnovacijski izazov je već drugu 
godinu otvoren za nastavno osoblje, 

studente i mlade inžinjere tehnčkih 
fakulteta u BiH. Timovima koji su 
uključeni u lzazov, osiguran je pro-

gram podrške u razvoju tehničkih 
inovacija i njihovoj transformaciji u 
održive biznise. 

Promocija preduzetništva u 
visokoškolskim institucijama

Ve l i ko  i n t e r e s ova n j e  z a  p r e d ava n j a  o  p r e d u ze t n i št v u

Povodom Dana Rudarsko-geološko-građevinskog faku- 
lteta u Tuzli i Dana rudara, u četvrtak, 21.12.2017. godine 
u  Amfiteatru fakulteta, održana je svečanost i promoci-
ja časopisa “Glasnik”. Svečanost je započeta polaganjem 
cvijeća u holu fakulteta na spomen obilježju studentima 
poginulim tijekom posljednjeg rata u periodu od 1992. do 
1995. godine.

Ovom prilikom obilježena je i 57. godišnjica postojanja 
i rada Rudarsko-geološko-građevinskog fakulteta u Tuz-
li. „Želja nam je da promovišemo edukaciju jer smatram 
da smo puno bolji u odnosu na prethodne godine zahval-
jujući međunarodnim projektima koje smo dobili za po-
boljšanje uslova studiranja, informatizacije studentskih 
programa i drugih aktivnosti koje provodimo. Prezenti-
rali  smo šta smo uradili do sad i šta planiramo u nared-
nom periodu. Ono što je najvažnije je da smo uspostavili 
kontinuitet obilježavanja godišnjice sa studentima, nas-
tavnicima, saradnicima i privrednicima, jer je saradnja 
RGGF-a i privrede mnogo bolja u odnosu na prethodni 
period i intencija fakulteta je da se ona nastavi kroz iz-
vođenje praktične nastave “, kazao je dekan prof.dr. Ke-
mal Gutić.

Obilježena je i 55. godišnjica izdavačke djelatnosti 
Rudarsko-geološko-građevinskog fakulteta. „Izdavač-
ka djelatnost našeg fakulteta započela je ubrzo nakon 
njegovog osnivanja i već 1963. godine štampano je prvo 
izdanje časopisa pod nazivom „Arhiv za tehnologiju“, 
koji je bio zajedničko izdanje Tehnološkog i Rudarskog 
fakulteta tadašnjeg sarajevskog univerziteta i Instituta za 
rudarska i hemijsko-tehnološka istraživanja. U cilju usk-
lađivanja sa  zahtjevima baza registriranih časopisa u svi-
jetu započeli smo transformaciju našeg zbornika radova i 
2013. godine izašao je prvi broj današnjeg „Glasnika“ koji 
predstavlja kontinuitet jedne duge izdavačke djelatnosti i 
objavljen je kao printani i elektronski broj na web stranici 
našeg Univerziteta “, kazala je glavna i odgovorna uredni-
ca časopisa prof.dr. Rejhana Dervišević.

Svečanost povodom Dana rudara

Glumci Pozorišta mladih Tuzla  12. 
i 13. decembra premijerno su iz-
veli predstavu “Iskorak”. Riječ je o 
glumačko-plesnom spektaklu koji je 
nastao u okviru projekta “Djevojčice 
i dječaci glasno protiv rodno zasno-
vanog nasilja” kojeg uz podršku Ev-
ropske unije implementira Udruže-
nje građana Vive Žene u partnerstvu 
sa Pozorištem mladih Tuzla.

Predstava „Iskorak“ nastala je kao 
rezultat istraživanja problematike 
sa kojom se susreću mladi u našem 
okruženju, a jedan od većih proble-
ma jeste i rodno zasnovano nasilje. 
Ideje za scenarij rodile su se iz dvije 
istinite priče, dvije tragedije koje su 
aktuelne u našem društvu.  Radi se  
samoubistvu dječaka Alekse Jan-
kovića iz Niša (Srbija) i samoubistvu 
Mahira Rakovca iz Sarajeva (BiH). 
Ovom predstavom se na drugačiji 
način govori o razlozima zašto neko 
postaje otuđen i zašto ga društvo ne 
prihvata. Također cilj predstave jeste 
probuditi svijest kod svih onih koji 
imaju dodira sa djecom kako bi na 
vrijeme mogli prepoznati nasilje i 
znati kako ga spriječiti. U predstavi 
igra 60 mladih ljudi, a režiju potpisu-
je Adnan Mujkić, predsjednik Pozo-
rišta mladih Tuzla.

Pozorište mladih Tuzle pravno je 
osnovano 2008. godine sa ciljem ok-
upljanja tuzlanske omladine različi-
tih uzrasta i interesa, a od osnivanja 
do danas su realizirali niz glumačkih 
projekata, uz stalno djelovanje 
glumačkih edukacija za djecu i mlade. 
Predstava „Iskorak“ najmasovniji je i 
najzahtjevniji dosadašnji projekat 

polaznika i saradnika tuzlanskog Po-
zorišta mladih.

Decembar je u Tuzli obilježio si- 
gurno najmasovniji scenski spek-
takl koji je tuzlanska publika mog-
la vidjeti u protekloj godini. U pro-
dukciji Pozorišta mladih Tuzle na 
scenu Bosanskog kulturnog centra 
je postavljena muzičko-dramska 
predstava pod nazivom «Iskorak», 
koja propituje i aktuelizira pitanja 
rodno zasnovanog nasilja u 
aktuelnom društvenom i kulturnom 
kontekstu

PROJEKAT PROTIV RODNO ZASNOVANOG NASILJA

Premijerno izvedena predstava “Iskorak”
P i š u :

A z ra  D e l m a n ov i ć

J e d a n  o d  n a j ve ć i h  p r o j e ka t a  Pozo r i št a  m l a d i h

Pozo r i št e  m l a d i h  o k u p l j a  ve l i k i  b r o j  p o l a z n i ka  g l u m e

Akademija dramskih umjetnosti Univerziteta u Tuzli je 28. decembra uz prisustvo studenata i nastavnika obilježila 19 godina postojanja i rada.
Akademija (pozorište, film, radio i TV) Univerziteta u Tuzli je osnovana Odlukom Skupštine Tuzlanskog kantona 28.12.1998. godine, a u okviru prvog ciklusa studija, aktivna su dva studijska programa: 

studijski program Gluma i studijski program Produkcija. Od akademske 2007/2008. godine upis na studijske programe vrši se bijenalno tako da se svake godine naizmjenično prima po jedna klasa Glume 
odnosno klasa Produkcije. Od akademske 2012/2013. godine u okviru drugog ciklusa studija aktivan je studijski program Gluma, a od akademske 2013/2014. otvoren je i studijski program Produkcija.

Od osnivanja do danas dekani Akademije su bili Miralem Zupčević, red. prof., Dr. sc. Ahmet Kasumović, red. prof., Vlado Kerošević, red. prof., Mr. sc. Damir Altumbabić, vanr. Prof, a sadašnja dekanica 
Akademije dramskih umjetnosti je dr.sc. Jasmina Čelebić Tanović, vanr. prof.

Tokom dosadašnjeg rada Akademija dramskih umjetnosti u Tuzli se pozicionirala kao relevantna obrazovna institucija u oblasti glume i produkcije, a diplomanti Akademije su respektabilni kulturni rad-
nici i menadžeri, kako u zemlji, tako i u regiji. 

19 GODINA POSTOJANJA
AKADEMIJE DRAMSKIH UMJETNOSTI


